                Грамадска-палітычны рух  ў канцы 18ст - 50-ых гадах 19 ст.
  На ўзмацненне грамадска- палітычнага руху на Беларусі вялікі ўплыў аказалі: ідэі Вялікай французскай рэвалюцыі, падзеі вайны 1812г, грамадска-палітычныя рухі ў Заходняй Еўропе, расійская рэвалюцыйная думка, польскія нацыянальна-вызваленчыя ідэі.

  Галоўнымі асаблівасцямі грамадска-палітычнага руху былі( акрамя вышэйназваных)  барацьба за вырашэнне сацыяльных праблем  спалучалася з пастановай нацыянальнага пытання; галоўная форма арганізацыі- тайныя ці паўтайныя таварыствы; дзейнасць ва ўмовах рэжыму палітычнай рэакцыі – “венскай сістэмы”; сувязь з дзейнасцю масонскіх арганізацый; шляхецкі характар удзельнікаў. Шляхта была галоўнай рухаючай сілай рэвалюцыйнага руху ў першай трэці 19 ст.  Гэта тлумачыцца слабасцю буржуазіі, нізкім узроўней палітычнай самасвядомасці сялян. На палітычную арэну яшчэ не выступіў пралетарыят. Гэта ўсё і прадвызначала тое, што першая палова 19 ст у Беларусі як і ў Расіі, была перыядам дваранскай ( шляхецкай) рэвалюцыйнасці. Толькі ў 40-50г тут пачала фарміравацца ўласна беларуская плынь , якая ў далейшым яскрава праявілася ў 1863г.  
 Першай тайнай арганізацыяй стала “Віленская асацыяцыя”, створаная ў 1796-1797гг, адгалінаванні яе дзейнічалі ў Мінску, Брэсце, Ашмянах. Галоўнай яе мэтай было аднаўленне РП на аснове канстытуцыі 1791г. У пачатку 19 ст пад кіраўніцтвам прафесара Снядэцкага было створана “таварыства шубраўцаў “. Яны выдавалі газету “Ведамасці бруковыя ( вулічныя), дзе высмейвалі агідныя з’явы жыцця, часам ганьбілі і прыгонніцтва.

  Галоўнымі праваднікамі рэвалюцыйных ідэй былі студэнты і навучэнцы і звязаныя з імі вайскоўцы.   У 1816 г пачало фарміравацца і ў 1817г канчаткова аформілася тайнае” таварыства філаматаў” ( аматараў навук) у Віленскім універсітэце.  Актыўны ўдзел у яго арганізацыі і дзейнасці прымаў студэнт фізіка- матэматычнага факультэта Т.Зан і яго сябры А.Міцкевіч, Я.Чачот, М.Рукевіч, Ю. Яжоўскі і інш. ( А.Міцкевіч у паэме “Дзяды” намаляваў вобраз патрыета Т Зана). Пачаткова філаматы ставілі перад сабой толькі культурна- асветніцкія мэты, выступалі за паляпшэнне асветы і адукацыі. Пазней у іх праграме з’явіліся патрабаванні нацыянальнай незалежнасці народаў і  адмена прыгону. З мэтай распаўсюджвання сваіх поглядаў філаматы стваралі свае філіі, роднасныя арганізацыі:  У 1819г у Свіслацкай гімназіі дзейнічалі таварыствы “Навуковае”, “Маральнае” , ў 1822г таварыства “Заране” у Свіслацкай і Беластоцкай гімназіях, “Таврыства сяброў”, заснаванае ў 1819г , а затым перайменаванае ў “Саюз філадэльфістаў” у Віленскім універсітэце;  пад уплывам ідэй выдаўца польскай газеты “Польскя дэкада” Гельштмана, яны прапагандавалі ідэі волі і роўнасці і адраджэнне РП.

  У 1820г Т.Зан з дазволу кіраўніцтва Віленскага універсітэта утварыў арганізацыю “Прамяністыя”, якая прапаведвала высокія маральныя якасці людзей. Таварыства было забаронена ў той жа год і пераўтварылася ў тайную арганізацыю “Таврыства філарэтаў”( аматары дабрачыннасці) Яны віталі барацьбу за свабоду і незалежнасць Грэцыі, Іспаніі, Італіі, выступалі за ўвядзенне канстытуцыйнага ладу, роўнасці ў правах людзей і народаў. Усе таварыствы існавалі да 1823г.
  У 1823г пад кіраўніцтвам памешчыкаў Ромера, Радзівіла, Прозара дзейнічала “Патрыятычнае таварыства”. Яго дзейнасць абмяжоўвалася прапагандай аднаўлення РП.  У 1823г дзейнічала “Таварыства ўз’яднаных славян”, створанае ў Ноўгарадзе –Валынскім.

  Сярод беларускаі інтэлігенцыі знайшлі падтрымку ідэі рускіх дваранскіх рэвалюцыянераў аб звяржэнні самаўладдзя і прыгону. У 1820г у сувязі з паўстаннем салдат Сяменаўскага палка  з Пецярбургу на Беларусь былі высланы афіцэры- удзельнікі “Паўночнага таварыства “.Адзін з яго кіраўнікоў М.Мураўёў служыў у Мінску , дзе ў 1821г напісаў праект канстытуцыі. У Віцебску жыў і вучыўся дзекабрыст, сябра “Таварыства з’яднаных славян “ І.Гарбачэўскі. У 1823г быў распрацаваны Бабруйскі план паўстання. Кіраўнікі Васількаўскай управы “Паўночнага таварыства” падпалкоўнік Чарнігаўскага пяхотнага палка С. Мураўёў –Апостал, прапаршчык М. Бястужаў-Румін, палкоўнік І.Павала-Швяйкоўскі, капітан В.Нораў( у дзяцінстве гуляў з царом у салдацікі. Цар прасіў у яго прабачэнне, сказаўшы што той не ведае як Напалеон размаўляў са сваімі салдатамі. На што атрымаў ад Норава адказ “Але ж вы так падобны на Напалеона як я на маршала Францыі. Падчас прыезду цара ў Бабруйск кіраваў вартай. Але замах на цара зрабіць не адважыўся. Пасля арышту цар хацеў сарваць з яго баявыя ўзнагароды. На што Нораў адказаў “Не вамі дадзена, не вам і забіраць” , правеў у заключэнні ў Петрапаўлаўскай крэпасці, быў сасланы на Каўказ, потым у Рэвель, дзе і памер.)) распрацавалі план, згодна з якім было вырашана арыштаваць цара, вялікага князя Мікалая Паўлавіча і іх світу у час іх прыезду ў Бабруйскую крэпасць, дзе была расквартавана 9-ая пяхотная дывізія Палтаўскага і Чарнігаўскага палка, для агляду войск.  Прымусіць цара падпісаць атрачэнне ад трона і прыняць канстытуцыю. Пасля гэтага яны мелі намер накіравацца ў Маскву.Паўстанне ў Бабруйску павінна было стаць сігналам для паўстанцаў у Маскве і Пецярбургу.  Але з-за нападрыхтаванасці і супярэчнасцей паўстанне не адбылося.
  У 1825г было створана “Таварыства ваенных сяброў”, кіраўнікамі былі капітан Ігельстром, Вягелін,М,Рукевіч. Мэта- прапаганда сярод салдат Асобнага літоўскага корпуса ідэй знішчэння самаўладдзя і прыгону.

 14 снежня 1825г адбылося паўстанне дзекабрыстаў у Пецербургу. Паўстанне пацярпела паражэнне.Дзекабрыстаў мала цікавіў лёс беларускага народу. П.Пестэль у сваім праекце “Руская праўда” пісаў, што беларусы не здлольны стварыць сваей дзяржаўнаці, павінны адмовіцца ад асобай народнасці і размаўляць на рускай мове.
  24 снежня 1825г  сябры “Ваеннага таварыства” заклікалі салдат у Бабруйску адмовіцца ад прысягі новаму цару, але іх не падтрымалі. Была сарвана цэрымонія прысягі ў Асобным літоўскім корпусе  у Браньску на Беласточчыне.

  У лютым 1826 г была спроба захапіць дзекабрыстамі Палтаўскага палка Бабруйскую крэпасць, але безвынікова.

  Пасля разгрому дзекабрыстаў і тайных таварыстваў у 1824-1825г былі прадпрыняты меры царскім урадам: жыхарам Беларусі забаранялася адпраўляць дзяцей на вучобу у замежжа, праводзіўся тайны агляд лістоў прыватнай перапіскі, чыноўнікі давалі падпіску аб недачыненні да тайных таварыстваў, быў сняты з пасады папячыцель Віленскай навучальнай акругі А.Чартарыйскі, распачата русіфікацыя краю.

   Пасля падаўлення паўстання дзекабрыстаў Мікалай І узмацніў рэакцыйны курс палітыкі ў Каралеўстве Польскім: Канстытуцыя груба парушалася, абмяжоўвалася дзейнасць сойма, арыштоўваліся дэпутаты. Штуршком для пачатку паўстання стаў намер Мікалая І паслаць войска на падаўленне рэвалюцыі ў Бельгіі і Францыі. Галоўнакамандуючы і намеснік цара ў Польшчы вялікі князь Канстанцін Паўлавіч пакінуў Вашаву, рускія войскі пакінулі Каралеўства Польскае. 29 лістапада 1830г пачалося ў Варшаве паўстанне, паўстала школа падхарунжых, да якіх далучыліся салдаты, гаражане,  супраць царызму, за аднаўленне РП. Яно было падрыхтавана дзейнасцю тайных арганізацый “Патрыятычнага”, “Таварыства падхарунжых”. 18 снежня 1830г сойм аб’явіў нацыянальнае паўстанне і паслаў эмісараў ў Літву, Беларусь, Украіну. У паўстанні вызначыліся дзве плыні: шляхецка- рэвалюцыйная на чале з былым прафесарам гісторыі  Віленскага універсітэта І, Лялявелем і кансерватыўна-арыстакратычная на чале з А.Чартарыйскім. Лозунгам паўстання стаў “За нашу і вашу свабоду”, аўтарам якога быў Лялявель. 
   18 ст створаны польскі Нацыянальны урад, старшынёцй якога стаў Чартарыйскі. У Вільні быў створаны Цэнтральны паўстанцкі камітэт для распаўсюджвання паўстання на беларускіх землях, але аказаўся бяздзейсным.

 У сакавіку- красавіку 1831г паўстанне ахапіла  Літву і Паўночна-Заходнюю Беларусь, у Гродзенскай губерніі яно пачалося ў маі, а на поўдні Мінскай губерніі - Мазырскі, Рэчыцкі, Пнскі паветы – толькі ў чэрвені- ліпені 1831г, калі ўжо было прадвызначана яго паражэнне. У маі 1831г польскі нацыянальны ўрад паслаў на Беларусь 12-ці тысячны атрад генерала Гелгуда і атрад генерала Хлапоўскага. 19 чэрвеня адбылася бітва пад Вільняй, паўстанцы пацярпелі паражэнне. На Наваградчыне атрад паўстанцаў узначаліў Ю.Кашыц. Але ўжо у пачатку жніўня паўстанне было падаўлена. У верасні 1831г рускія войскі пад камандваннем Паскевіча( за падаўленне паўстанне атрымаў тытул князя Варшаўскага) авалодалі Варшавай.Паўстанне па характару было шляхецкім. 
Удзельніцай паўстання была 25-ці гадовая паэтэса, збіральніца беларускіх песень графіня Эмілія Плятэр. Яна арганізавала партызанскі атрад з некалькіх соцень ксінераў,я кі дзейнічаў на мяжы Віцебскай і Віленскай губерняў. Мела вайсковы чын капітана. У Францыі яе параўноўвалі з Жанай Д’арк. Эміліі Плятэр прысвяціў верш “Смерць палкоўніка” А.Міцкевіч. Імя Плятэр насіў асобны жаночы батальён дывізіі імя Т.Касцюшка у час ІІ сусветнай вайны. Удзельнікам паўстання быў Ігнат Дамейка , удзельнік таварыства філаматаў (мянушка Жэгота0, пасля паражэння паўстання апынуўся ў эміграцыі ў Чылі, стаў рэктарам універсітэта ў Сантьяга, яго імем названы мінерал дамейкіт, фіалка, хрыбет у Андах. Чылійскі ўрад абвясціў Дамейку ацыянальным героем рэспублікі. У яго гонар выбіты медаль і пастаўлены помнік у Сантьяга. 

Вынікамі паўстання  было скасаванне канстытуцыі, сейма, увядзенне ў Польшчы расійскага адміністрацыйнага падзелу, Польшча канчаткова была злучана з Расіяй. 
Пасля паўстання царскі ўрад стаў праводзіць палітыку насаджэння сваей мовы, культуры, поўнай русіфікацыі краю. 

· У 1831 ( 1847, 1857) усталяваўся “разбор шляхты”, у выніку якога шляхта пераводзілася ў разрад “аднадворцаў”-дзяржаўных сялян, а ў горадзе- “грамадзян заходніх губерняў”

· 1831г- адмяняўся ІІІ Статут ВКЛ у Віцебскай і Магілеўскай, а ў 1840г – канчаткова на ўсёй тэрыторыі Беларусі

· Уводзілася “Устава аб губерніях”
· 1831-1832- усім дзяржаўным установам і пасадам даваліся рускія назвы

· 1832г- створаны Асобны камітэт па справах заходніх губерняў, старшыня -Качубей

· 1832- зачынены Віленскі універсітэт

· У 1834г была абвешчана тэорыя афіцыйнай народнасці міністрам адукацыі С.Уваравым. Формула яе “Праваслаўе, самадзяржаўе, народнасць”. У межах гэтай тэорыі ўпісвалася адмаўленне царскім урадам непаўторнасці і самабытнасці беларускага народа.

· 1836- забарона выкладання польскай мовы як вучэбнага прадмету.

· 1840- забарона ўжывання назвы Беларусь, Літва, замест іх- Северо-Западный край

· 1836- забарона неправаслаўнаму насельніцтву купляць прыгонных сялян

· 12 лютага 1839г Полацкі царкоўны сабор ліквідаваў уніяцкую царкву, далучыўшы яе да праваслаўнай.( мітрапаліт Сямашка, яго называлі Іудай ва Хрысце) Была выдадзена медаль “Отторгнутые насіліем воссоедінены любовью”

· 1841г- канфіскацыя нерухомасці ў каталіцкага духавенства.

У 1840г на пасаду Віленскага генерал-губернатара прызначаны Ф.Міркавіч. які меў вопыт прымірэння. Ен заснаваў новую сістэму адукацыіна прынцыпах свецкай школы з рускімі настаўнікамі., пачалі выдавацца газеты “Губернскія ведамасці”. У 1842 г пераехала ў Пецярбург Віленская духоўная рымска-каталіцкая акадэмія, была ліквідавана Віленская медыка-хірургічная акадэмія, адчынены Горы-Горыцкі земляробчы інстытут у 1848г .
Шляхецкія паўстанцы  пасля падаўлення паўстання эмігрыравалі ў Францыю і адтуль засылылі на Беларусь сваіх эмісараў. У сакавіку 1833г М.Валовіч тайна вярнуўся на Радзіму, сфарміраваў партызанскі атрад і дзейнічаў у Слонімскім і Навагрудскім паветах. Мэтай сваей ен бачыў абвяшчэнне Беларусі і Літвыдэмакратычнай рэспублікай. Аднак “экспедыцыя Валовіча “у маі 1833г была ліквідавана. Валовіч павешаны ў Гродне. Яшчэ адным партызанскім атрадам ў наваколлі Гродна кіраваў М Шыманскі, у 1838г растраляны ў Вільні. У экспедыцыі Заліванскага ўдзельнічаў Ш Канарскі. 
  У 1836 годзе па ініцыятыве Ф.Савіча ў Віленскай медыка-хірургічнай акадэміі была створана адна з найбольш радыкальных тайных суполак –“Дэмакратычнае таварыства” У 1837годзе Ф.Савіч наладжвае сувязі з Пінскай і Слуцкай ячэйкамі тайнага таварыства “Садружнасць польскага народа”, якое ўзначальваў польскі рэвалюцыянер –дэмакрат Ш. Канарскі. У стстуце “Демакратычнага таварыства”- “Прынцыпах дэмакратызму” былі абвешчаны ідэі сацыяльнай роўнасці , вызваленне сялян з зямлёй ад прыгону, права кожнага народа на нацыянальную самастойнасць, перадача ўлады народу. У 1838г “Дэмакратычнае таварыства было выкрыта, а Савіч праз год высланы на Каўказ, у дзеючую армію, спрабуе збегчы, інсцэніруе самагубства, зноў збягае. Вядомы пад мянушкамі “Тапелец, і доктар Гельгег, памёр  ад халеры. У 1846-1849г у Ашмянах, Віліні, Гродне, Лідзе і Мінску дзейнічалі суполкі тайнай арганізацыі “Саюз свабодных братоў”, заснаваны братамі Далеўскімі.  Ён ставіў сабе мэту сацыяльнае і нацыянальнае вызваленне, барацьбу за свабодную Полшчу і Расію. “Дэмакратычнае” І “Саюз свабодных братоў” належаць да разначынна- дэмакратычнага накірунку.  У пачатку 40-ых гадоў ў Вільні дзейнічаў тайны гурток, які ўзначальваў Ю.Бакшанскі, хацеў стварыць сялянскую арганізацыю, за што быў высланы ў Казанскую губернію, вярнушся і ўдзедзельнічаў у паўстанні 1863г, загінуў у радах паўстанцаў у 1862г. 
  У 1849г група вайскоўцаў на чале з Гусевым вялі агітацыю сярод салдат у Мінску з мэтай дамагчыся адмовы ўдзелу Расіі ў карнай экспедыцыі супраць Венгрыі. Усе былі растраляны. 
  У срэдзіне 19 ст на рэвалюцыйную думку Беларусі аказвалі ўплыў газета “Колакал”, што выдавалася ў Лондане А.Герценам і пецярбургскі часопіс “Современнік”, які выдавалі Чарнышэўскі і Дабралюбаў. З іх імёнамі звязаны пачатак распаўсюджвання на Беларусі ідэй “народнага( рускага сялянскага) сацыялізму”.

